
Chief Minister PuLalduhoma chuan Mizoram leh khawvel hmun hrang hranga
cheng Zo fate Krismas chibai bukin, Kohhran hrang hrangte hlim taka Krismas
hmang turin duhsakna a hlan.

Chief Minister chuan khawtlang tibuai thei thil tih lakah mitin inthiarfihlim tur leh
tawhsual an tawh loh nan fimkhur turin mipui a chah a,halpuah leh halmawi thupek
zawm a hal lo turin mipui a ngen a ni. Pu Lalduhoma chuan kan khawpui te tawt hle
mahse areh raih thin a, hei hi India ram pumah a larpui mek a, halpuah leh halmawi
lamah pawh a reh raih theih chuan Mizoram chu a hmingtha lehzual dawn a,hriselna
atan a that bawk si avangin dan leh thupek zawm tlang turin miputie a chah a ni.

Chief Minister chuan mahni veng leh khuate chei a, sum leh pai tam tak senga
khawtlang timawitu-te chungah lawmthu a sawi bawk a, Krismas pual a kohhran,
pawl leh mimal tam takin thilpek hlu tak tak an sem chhuah chuan Krismas a
tiropuiin, Isua Krista a chawimawi a ni, a ti. Hetih rual hian khawhar taka he hun
hmachhawn tam tak awm mek te chu an tawrhna leh an lunglennate hriatthiampuiin,
an tan a tawngtai tih a sawi bawk a ni. Chief Minister Pu Lalduhoma chuan mipuiin
thlamuang taka Krismas an lawm theih nana venhim hna thawktute-megistrate,
police,excise,fire & emergency leh sorkara thawktute leh tlawmngai pawlte chungah
lawmthu a sawi bawk a ni.

S>>
BIOMETRIC ENROLMENT

Mizorama Myanmar raltlan awmte kutzia leh mit-naute thla lak hna thawh mekah
za zela 70 chuang zawh fel a ni tawh.

Home department atanga thu dawn danin Mizorama Myanmar raltlan awm mek hi
mi 30,892 an ni a, awm mek anga chhinchhiah hi a tlemin an pung reng bawk a.
Myanmar raltlan awm mek 30,892 chhinchhiah hnuhnung ber zinga mi 21,671 te
chu biometric enrolment a chhinchhiah tawh an ni a. Raltlan awm zat atanga chhut
a za zela 70 point 15 a ni. Bangladesh raltlan 2,360 awm mek zinga za zela 13 point
47 chu an kutzia leh mitnaute thla laksak an ni tawh bawk. Aizawl district-ah hian
Myanmar raltlan 4,149 an awm a, an kutzia leh mitnaute thla laksak hna hi zawhfel
anitawh a. chutiang bawkin Myanmar raltlan 1,590 awmna Lunglei district-ah pawh
zawhfel a ni tawh. Raltlan awm tam berna Champhai district leh a dawttu Lawngtlai
district-ah te erawh chuan an tam em avangin za zela chhut chuan chhinchhiah zat a
la tam thei lo thung. Champhai district-a raltlan awm zat hi 13,527 a ni mek a, chumi
zinga za zela 63 point 48 chu biometric enrolment tih tawh a ni a, raltlan 6,017
awmna Lawngtlai district-ah pawh za zela 53 point 20 enrolment tih tawh a ni.

Serchhip, Khawzawl leh Kolasib district-ah te chuan biometric enrolment hi an zo
fel hnai tawh a, za zela 97 leh 92 vel an zo tawh a ni.



Bangladesh Chittagong Hill Tracts atanga raltlan awm mek hi mi 2,374 an ni a, an
zinga mi 332 chu biometric enrolment tih tawh a ni a. Serchhip district a Thenzawla
awm Bangladesh raltlan 249, Lunglei district a awm mi1 76 leh Aizawl district a awm
mi 7 te chu biometric enrolment lak zawh vek tawh a ni a. An awm tamna ber
Lawngtlai district a Bangladesh raltlan 2,042 te biometric enrolment lak hna erawh
chu tan a la ni rih lo a ni.

Sorkar chhinchhiah danin Myanmar leh Bangladesh atanga raltlan mi 33,252 zet
Mizoramah an awm mek a. Manipur a chi leh chi intihbuai avanga rawn raltlan hi
mi 6,953 an awm mek bawk. Ram pahnih atanga raltlan leh thenawm Manipura
atanga rawn raltlan zawng zawng hi tun dinhmunah an vai-in mi 40,205 zet an awm
a ni.

Mizoram leh Myanmar ramri thui zawng hi km 510 angin Home Ministry chuan a
chhinchhiah a, Mizoram sorkar chhinchhiah dan erawh chuan km 404 a thui a ni a.
A dung tluanin Mizoram Police Station 12 a awm mek a, Assam Rifles ten duty post
eng emaw zat an nei bawk a. Mizoram leh Bangladesh ramri thui zawng hi km 318
a ni a. Mizoram Police Station 6 awmin BSF duty post eng emaw zat a awm bawk
a. Manipur nena inrina-ah hian Mizoram Police outpost 8 a awm a, Assam nena
inrina-ah outpost 22 awmin Tripura nena inrina-ah outpost 6 a awm bawk a ni.

Free Movement Regime hnuai-ah Myanmar a lut leh khilam atanga lo lut tur tan
border pass pek chhuah thin a ni a. Kumin October ni 30 thleng khan border pass hi
21,238 pek tawh a ni. Pass hi hmun thum - Champhai district-a Zokhawthar, Hnahlan
leh Lawngtlai district a Zochachhuah khua-ah te pek chhuah a ni.

NGHAM

Non Government Hospital Association Mizoram (NGHAM) chuan Mizoram
Universal Health Care Scheme (MUHCS) an zawm theih thu nimin piah khan sorkar
thuneitute an hriattir..

Mimal enkawl damdawi-in neitute hian nimin piah a an thuchhuahah he mi ni aia
tlai lova an member-te chu MUHCS an zawm theih thu Mizoram state health care
society (MSHCS) pisa a thehlut vek turin an inhriattir thu leh hemi ni hian NGHAM
member hospital engemawzat te'n MUHCS an zawm theih thu an thehlut a. Hetiang
a, MUHCS an zawm theih thu an thehluh theuhte hi a rang thei ang bera chinfel sak
thuai turin MSHCS an beisei thu an thuchhuah a tarlang a ni. An thuchhuahah chuan
Dec ni 19, chhun dar 12 a NGHAM thukhawm chuan MUHCS chungchanga pawl
kal zel dan tur a ngaihtuah a. June ni 30 a MUHCS zawm tura pawl inhuamna
thehluh tawh chu a chhanna hmuh a nith mai loh vanga MUHCS chungchanga
inremna kawng zawh fel thuai theith a nih loh avanga harsatna tawk mipuite
hriatthiamna an dil tih an sawi a.

Hospital hrang hrangin MSHCS atanga Dec ni 16 a lehkha hmuhte thlir hovin
NGHAM member hospital te chuan MUHCS chu an zawm theih thu hospital tinin
December ni 22 ai a tlai lo ah Mizoram State Healthcare Society Office ah thehluh
vek ni se tia a rel angin hemi ni hian NGHAM Member hospital engemawzat ten
MUHCS an zawm theih thu hi an thehlut a ni.

